
দিনহাটা মহাবিদ্যালয়ের একটি বাংলা বিভাগীয় গবেষণামূলক সাময়িক ই-পত্রিকা হলো “নূতন কলমে”। বাংলা বিভাগের শিক্ষার্থীদের
অরাজনৈতিক সংগঠন ‘যৌথ সাহিত্য-সংস্কৃ তি বিষয়ক সমিতি’র প্রতিষ্ঠা লগ্নে (৬ই অক্টোবর ২০২৩) “নূতন কলমে” প্রতিষ্ঠিত হয়। এরপর
৭ই ফেব্রুয়ারী ২০২৪ তারিখে আমরা প্রথম সংখ্যা প্রকাশের মাধ্যমে আত্মপ্রকাশ লাভ করি। 

আমাদের এই পত্রিকাটি মুখ্যত শিক্ষার্থীদের উদ্যোগে তৈরি হওয়া একটি পত্রিকা; যা ‘যৌথ সাহিত্য-সংস্কৃ তি বিষয়ক সমিতি’র বিশেষ ক্ষমতা
সম্পন্ন সহযোগী শাখা ‘সাহিত্য ও গবেষণা বিষয়ক মণ্ডলী’র দ্বারা প্রকাশিত হয়। তবে সবটাই প্রকাশিত হয় ‘বাংলা বিভাগ, দিনহাটা
মহাবিদ্যালয়’র অধীনে। বিভাগই এই পত্রিকার প্রকৃ ত প্রকাশনা সংস্থা হিসেবে বিবেচিত হয়। ‘সাহিত্য ও গবেষণা বিষয়ক মণ্ডলী’র ‘উপদেষ্টা
মণ্ডলী’ অর্থাৎ ‘বাংলা বিভাগ, দিনহাটা মহাবিদ্যালয়’র সম্মানীয় ‘অধ্যাপক মণ্ডলী’ই আমাদের স্থায়ী ‘এডিটোরিয়াল প্যানেল’। বর্ত মানে এই
পদে মোট ছয় জন বহাল আছেন। তাদের মধ্যে ড. জয় দাস মহাশয় এই পত্রিকার আধিকারিক দায়িত্বশীল ব্যক্তি হিসেবে কাজ করেন। তবে
যেহেতু  এই পত্রিকার সম্পূর্ণ উদ্যোগ বিভাগের শিক্ষার্থীদের তাই তারাই এই পত্রিকা সম্পাদনার সাথে প্রত্যক্ষ রূপে নিয়োজিত। এছাড়াও এই
পত্রিকার একটি ‘পরামর্শদাতা মণ্ডলী’ রয়েছে; এই মণ্ডলীতে ‘সাহিত্য ও গবেষণা বিষয়ক মণ্ডলী’র তরফে যারা এই পত্রিকায় যুগ্ম সম্পাদনা
করেছেন তারা মণ্ডলীর সভ্য হিসেবে বিবেচিত হন। যেহেতু  এখনও অবধি “নূতন কলমে”কে যে দু’জন যুগ্ম সম্পাদনা করেছেন, এখনও
তারা একই পদে আসীন রয়েছেন তাই ‘পরামর্শদাতা মণ্ডলী’ বর্ত মানে সভ্য বিহীন। তবে শীঘ্রই একজন যুগ্ম সম্পাদকের মেয়াদ ফু রোনোর
পর নতুন যুগ্ম সম্পাদক নিযুক্ত হলে অবসর প্রাপ্ত যুগ্ম সম্পাদক এই মণ্ডলীতে আসীন হবেন।

